
Давоми 3-бетда

Фарғона вилоят ҳудудий 
сайлов комиссияси Ўзбе-
кистон Республикасининг 
Сайлов кодекси 20 ва 40-мод-
далари ҳамда Тадбиркорлар 
ва ишбилармонлар ҳаракати – 
Ўзбекистон либерал-демокра-
тик партияси, “Миллий тикла-
ниш” демократик партияси, 
Ўзбекистон Экологик партияси, Ўзбекистон Халқ демократик 
партияси, Ўзбекистон “Адолат” социал-демократик партияси 
берган аризаларни ўрганиб чиқиб, Ўзбекистон Республика-
си Марказий сайлов комиссиясининг 2024 йил 27 майдаги 
1330-сонли қарори билан тасдиқланган Ҳудудий сайлов 
комиссияси тўғрисидаги низомга мувофиқ, 2024 йил 19 сен-
тябрь куни “Сиёсий партиялардан кўрсатилган депутатликка 
номзодларни рўйхатга олиш тўғрисида” қарор қабул қилди.

Мазкур қарор билан сиёсий партияларнинг депутатлик-
ка номзодларни рўйхатга олишни сўраб берган аризалари 
бўйича халқ депутатлари Фарғона вилояти Кенгаши депутат-
лигига номзодлар рўйхати тасдиқланди.

2023 йил 18 декабрь куни “Ўзбекистон Республикаси-
нинг айрим қонун ҳужжатларига сайлов ва референдум 
ўтказиш тартибини янада такомиллаштиришга қаратилган 
ўзгартириш ва қўшимчалар киритиш тўғрисида”ги Ўзбе-
кистон Республикасининг Қонуни қабул қилинди. Мазкур 
Қонун билан илк маротаба Ўзбекистон Республикаси Олий 
Мажлиси Қонунчилик палатаси депутатлари сайловини 
аралаш сайлов тизими – мажоритар ва пропорционал асосида 
ўтказиш бўйича янги тизим яратилди. Бунда, Олий Мажлис 
Қонунчилик палатасига депутатлик ўрнининг 50 фоизи мажо-
ритар, яъни ҳозиргидек муайян округлар бўйича энг кўп овоз 
олган номзодлар сайланиши, қолган 50 фоизи эса пропорцио-
нал, яъни аниқ бир шахсга эмас, балки партияга овоз бериш 
орқали, партиялар томонидан кўрсатилган рўйхат асосида 
номзодлар сайланиши назарда тутилди. 

Янги тизим бўйича сайлов округлари 75 та ҳудудий бир ман-
датли ҳамда ягона сайлов округига бўлинади. Яъни Қонунчилик 
палатасининг 75 нафар депутати амалдагидек мажоритар тизим 
асосида бир мандатли сайлов округларидан, қолган 75 нафари 

эса партиялар рўйхат бўйича пропорционал 
тизим асосида ягона сайлов округидан сай-
ланади. Бу – сиёсий партиялар ва депутатлар 
ўртасидаги алоқаларнинг мустаҳкамланиши, 
мамлакат ҳаётида сиёсий партияларнинг ро-
ли ҳамда фуқароларнинг сиёсий фаоллигини 
оширишга хизмат қилади. 

Бундай сайлов тизимида партиялар 
муҳим ўрин тутади. Улар аҳоли билан му- 
носабатларини таъсирчан ва натижадор 
бўлишига ҳаракат қилади. Партия ўз дас-
тури орқали халқни ишонтира олсагина 
муайян овозга эришади. Сайлов бюллетен-
ларида номзодлар ўрнига сайловда ишти-
рок этаётган сиёсий партиялар рўйхати 
кўрсатилади.

Сайлов жараёнида йирик сайлов округ-
лари тузилиб, уларда ҳар бир партия ўз 
номзодлари рўйхатини илгари суради. 
Сиёсий партиялар олинган овозларга 
мутаносиб партия рўйхати бўйича ман-
датларни тақсимлашда иштирок этади. 
Пропорционал сайловларнинг афзаллик-
ларидан яна бири оралиқ сайловларнинг 
ўтказилмаслигида намоён бўлади. Ушбу 
сайлов тизимига кўра, оралиқ сайловда, 
яъни бўшаб қолган депутатлик ўрни учун 
сайлов ўтказилмайди. Унга кўра, қайси 
партиядан сайланган депутатнинг вако-
лати муддатидан илгари тугатилса, унинг 
ўрни шу партиянинг захирада бўлган де-
путатликка номзодларининг навбатдагиси 
ҳисобига тўлдирилади.

(Давоми 2-бетда).
– Фарзандим 19-умумтаъ-

лим мактабининг 2-синфига 
ўтди. Август ойида синф 
раҳбари 2024-2025 ўқув 
йили учун фойдаланиладиган 
дарсликларни шартнома асо-
сида бизга берадиган бўлди. 
Имзолаш учун қўлимизга 
тутқазилган шартномада 
барча дарсликлар тўлиқ 
ёзилган бўлса-да, улар ора-
сида ўзбек тили, рус тили, 
инглиз тили, технология 
фанлари бўйича китоблар 
йўқ эди. Аммо ўқитувчи ўқиш 
бошланиши билан камчилик-
лар тўғриланиши ҳақида 
айтди. Лекин... Фарзандим 
етишмаётган дарсликларни 
ота-оналар ўзи чоп эттириб 
ёки нусха кўчириб олиши 
кераклигини айтганида, 
очиғи, жиғибийрон бўлдим. 
Ахир дарсликлар давлат 
томонидан бепул ва тўлиқ 
тарқатилиши керак эди-ку! 
– дейди Фарғона шаҳрида 
истиқомат қилувчи Одина 
Қўшоқова. 

Ўзини таништиришни 
хоҳламаган онахон фарзанди 
Фарғона шаҳридаги 4-умум-
таълим мактабининг 2-синфи 
рус гуруҳида ўқиётгани, у 
ва  синфдошларига ҳозирга 
қадар инглиз тили, инфор-
матика, ўзбек тили фанлари 
дарсликлари берилмаганини 
айтди. Уни ташвишга солаёт-
ган нарса – етишмаётган ки-
тоблар асосий фанлар бўйича. 
Ота-оналар синф раҳбари ва 
мактаб маъмуриятидан бу 
масалада изоҳ сўраганида, 
улар дарсликлар тўлиқ етиб 
келмаганини билдиришибди. 
Ўтган шунча кун оралиғида 
ўқувчилар китобсиз қанчалик 
билим олишганини таъриф-
лашга ҳожат бўлмаса керак. 
Ҳатто фан ўқитувчилари 
болага уй вазифаси учун 
дарсликнинг ўша бетидан 
бирор марта бўлса ҳам нусха 
кўчириб бермаган.

   – Дарслик берилгунича 
ўзимиз асосий фанларни чоп 
эттириб ўқияпмиз. Устозла-

римиз арзон нархдаги бос-
махонани тавсия қилишди. 
Ихтисослашган таълим муас-
сасасида дарсликларсиз вақтни 
бой беришимиз мумкин. Шу 
боис, уйимиздагилар ўз маблағи 
эвазига китоб варағидан нус-
ха кўчириб беришди, – дейди 
Қувасой шаҳрида жойлашган 
Республика ихтисослашган 
таълим муассасалари агентлиги 
тизимидаги мактаб ўқувчилари. 
– Дарслик етишмаётгани-
нинг сабабини устозлардан 
сўраганимизда, улар бошқа 
мактаблардан келганларнинг 
кўплиги, рус гуруҳларида 
ўқийдиган ўқувчиларнинг ўзбек 
синфларига кўчиб ўтганлиги 
ҳамда тенгқурларимиз таълим 
тилини ўзгартирганликлари 
билан изоҳлашди.

Қувасойлик ўқитувчи Фа-
рангиз Султонова ўзи ишла-
ётган мактабнинг 10-синфида 
адабиёт дарслиги ўқув режа 
бўйича янгиланганига сал-
кам икки йил бўлганлиги, 
аммо ўтган йили ҳам уларга 

янги адабиёт етиб келмагани 
натижасида ўқувчиларнинг 
ўзи нусха кўчиришга маж-
бур бўлишганини айт-
ди. Бу йил ҳам ўша аҳвол 
такрорланмоқда. Китоб қачон 
келиши ва тарқатилишини эса 
ҳеч ким, ҳатто директор ҳам 
билмаслигини афсус билан 
тилга олди. 

Қувасой шаҳридаги 6-умум-
таълим мактабида 4 ва 5-синф-
ларда инглиз тили, табиий 
фан, тарбия, 9-мактабда 5-синф-
лар учун 8 комплект фанлар 
дарсликлари етишмаяпти. 
Шунингдек, баъзи фанлардан 
иш дафтарлари келмаган. 

    –  Бу каби муаммолар таж-
рибада учраб туради. Аммо ҳеч 
қачон дарслик борасида ота-
онани безовта қилмаганман. 
Имкон қадар ўқувчини дарслик 
билан таъминлашга ҳаракат 
қиламан, – дейди мактаб ди-
ректори Раънохон Собирова. 

номзодлар рєйхатга олинди

ЄТКАЗИШНИНГ ЯНГИ ТИЗИМИ

ШУ МАҚСАДДА ЗАРУР ЧОРА-
ТАДБИРЛАР КЎРИЛМОҚДА

Мамлакатимизда камбағалликни қисқартириш маса-
ласи давлат сиёсати даражасига кўтарилди. Бу ишларни 
кейинги сифат босқичига олиб чиқиш, ҳудудларда иш-
сизлик ва камбағалликни бартараф этиш, фуқароларни 
доимий даромад манбаи билан барқарор таъминлаш 
йўлида кенг қамровли ишлар амалга оширилаётгани, 
эҳтиёжманд аҳолини ижтимоий ҳимоя қилиш тизими 
яратилгани ўз самарасини бермоқда. Ижтимоий ҳимоя 
қамрови 4,5 карра кенгайтирилди. Ўтган йили шу 
йўналишда 12,3 триллион сўм маблағ йўналтирилгани 
катта аҳамият касб этди. 

Президентимизнинг шу йил 11 сентябрь куни ўт-
казган видеоселектор йиғилишида бу масала кенг му- 
ҳокама қилинди. Маҳаллада камбағалликни қисқар-
тириш, тадбиркорлик лойиҳаларига 3,5 триллион сўм 
арзон кредит, 7 триллион сўм субсидия берилди. Хона-
дон ва маҳаллаларни ободонлаштириш, боғча, мактаб, 
тиббиёт муассасалари, йўл, сув ва электр инфратузил-
маси учун 120 триллион сўм ажратилгани шу мақсад 
йўлидаги катта қадамлардан бири бўлди. Минглаб 
аҳолига деҳқончилик қилиб, даромад топиши учун экин 
ерлари ажратилди.

  “Камбағалликни фақат пул тарқатиш, нафақа тўлаш 
билан ҳал қилиб бўлмайди. Камбағал оила аъзолари-
ни ўқитиш, касбга ўргатиш ва иш билан таъминлаш 
муҳим”лигини таъкидлаган эди видеоселектор мажли-
сида муҳтарам Юртбошимиз.

ҚУВАДА ИШСИЗЛАР ВА 
КАМБАҒАЛЛАР БЎЛМАЙДИ

Янги ўқув йили бошланди, муаммолар ҳам...

(2-мақола)

ЎҚУВ ДАРСЛИКЛАРИ 

НЕГА  ЕТИШМАЯПТИ? 
 ЯНГИ ЎҚУВ ЙИЛИ БОШЛАНИШИ БИЛАН ТАЪЛИМ 

МУАССАСАЛАРДАГИ МУАММОЛАР ОРТГАНДАН 
ОРТЯПТИ. ШУЛАРДАН БИРИ ЯНГИ ЎҚУВ ЙИЛИ 

БОШЛАНГАНИГА САЛКАМ БИР ОЙ БЎЛИБ ҚОЛГАНИГА 
ҚАРАМАЙ, ЎҚУВЧИЛАРНИНГ ФАН ДАРСЛИКЛАРИ 

БИЛАН ТЎЛИҚ ТАЪМИНЛАНМАГАНИДИР.  
ДАРСЛИК МУАММОСИ БУ ЙИЛ ПАЙДО БЎЛИБ ҚОЛГАН 

ЭМАС. ҲАР ЯНГИ ЎҚУВ ЙИЛИ БОШИДА БУ “ЯРА” 
ЯНГИЛАНАДИ. МАВЗУ ЮЗАСИДАН ФАРЗАНДИНИНГ 

СИФАТЛИ ТАЪЛИМ ОЛИШИ УЧУН ҚАЙҒУРАЁТГАН ОТА-
ОНАЛАРНИНГ ФИКРИГА ҚУЛОҚ ТУТДИК:

ШУ ҲАФТАДА

     Германиянинг  “Teamdress holding GmbH” компанияси 
Фарғона шаҳрининг “Эко шаҳарча”сидаги кичик саноат зона-
сида "Teamdress Fergana" корхонасини ташкил этиб, юқори 
сифатли махсус кийим-бошлар ишлаб чиқармоқда. Мазкур 
лойиҳанинг қиймати 3,2 миллион еврони ташкил этади. Бу ерда 
200 та янги иш ўринлари яратилган. Маҳсулотлар тўлиқ экс-
портга йўнатирилган.
     Шунингдек, Марғилондаги 2-сонли касб-ҳунар мактабида ўқув жараё-
ни ва ишлаб чиқариш амалиётини ҳамкорликда олиб бориш, таълим ва 
ишлаб чиқариш ўртасидаги интеграцияни таъминлашга қаратилган дуал 
таълим тизими жорий этиш лойиҳаси амалга оширилмоқда.

Фарғона вилояти ҳокими Хайрулло Бозоров компания менежери Бир-
гер Хорндални қабул қилиб, мазкур лойиҳалар доирасидаги масалаларни 
муҳокама қилдилар.

Самимий ва дўстона ўтган учрашувда лойиҳаларнинг кейинги 
босқичлари, ишлаб чиқариш ҳажмини янада ошириш ва иш ўринларини 
кўпайтириш  бўйича фикрлар алмашилди.

Фарғона вилояти ҳокими Хайрулло Бозоров 
Қувасой шаҳар “Бунёдкор” ёшлар саноат ва 
тадбиркорлик зонасидаги “Blue carbon” МЧЖ 
қўшма корхонасида хитойлик инвесторлар 
билан учрашди.

Дастлаб вилоятимиз раҳбари мамлакатимизга хори-
жий ҳамкорларни кенгроқ жалб қилиш, уларнинг эркин 

фаолият юритиши учун мустаҳкам ҳуқуқий пойдевор 
яратилаётгани ҳамда соҳадаги ислоҳотлар ҳақида гапи-
риб ўтди. 

Сўнгра хитойлик инвесторлар саноат зонасида по-
лиграфия, конлардаги чиқиндиларни қайта ишлаш, 
заргарлик, гигеник маҳсулотлар ишлаб чиқариш бўйича 
амалга оширишни режалаштираётган лойиҳалари 

ҳақида маълумот беришди. 
– Вилоятимизда инвесторлар учун барча шароит 

ва имкониятлар яратилмоқда. Биз истиқболли ғоя ва 
лойиҳаларни ҳамиша қўллаб-қувватлаймиз, – деди 
Хайрулло Бозоров.

Мулоқот чоғида истиқболли лойиҳалар бўйича кели-
шиб олинди.

ЯНГИ ЛОЙИҲАЛАРНИ ТАҚДИМ ЭТИШДИ

ВИЛОЯТ ҲОКИМИ ГЕРМАНИЯ КОМПАНИЯСИ ВАКИЛИНИ ҚАБУЛ ҚИЛДИ

(Вилоят ҳокимлиги Ахборот хизмати хабарлари асосида тайёрланди).

ХИТОЙЛИК ИНВЕСТОРЛАР 



2    2024-YIL
       27-SENTABRFarg'ona  aqiqati

МУАЛЛИМЛАР
МАҲОРАТИ

ЁШИДА ҲАМ
1 ОКТЯБРЬ – ЎҚИТУВЧИ ВА МУРАББИЙЛАР КУНИ

Пропорционал сайлов тизимини мажоритар сай-
лов тизимидан фарқи – мажоритар сайлов тизимида 
сайловчилар шахсга овоз беради, яъни ўша округдан 
кўрсатилган бир нечта депутатликка номзодлардан 
бирини танлайди. Пропорционал сайлов тизимида эса 
сайловчилар шахсларга эмас, партияларга овоз бера-
ди. Сайловдан сўнг қайси партия қанча овоз олганига 
қараб, депутатлик ўринлари тақсимланади ва пар-
тиялар ўша ўринларга депутатлар рўйхатини ўзлари 
тасдиқлайди. Масалан, қайсидир партия сайловда 
40 фоиз овоз олса, демак 75 та депутатлик ўрнининг 
40 фоизини, яъни 30 нафар депутатни тасдиқлаш 
ҳуқуқини қўлга киритади. Ёки аксинча қайсидир 
партия айтайлик 8 фоиз овоз олса, унда ўша партия 
6 нафар депутат рўйхатини беради. Оддийроқ қилиб 
айтганда, пропорционал сайлов тизимининг асосий 
мақсади сиёсий партиялар томонидан сайловларда 
олинган овозлар билан амалда парламентда эгаллан-
ган мандатлар мутаносиблигини таъминлашдир.

Мажоритар сайлов тизими конкрет номзоднинг 
сайлов округида сайловчиларнинг кўпчилик овозини 
олиши зарурлиги билан тавсифланади, яъни мажо-
ритар сайлов тизимида қонун билан белгиланган кўп 
овозни олган номзод мазкур округ бўйича сайланган 
ҳисобланади. Кам овоз олган номзодлар учун берил-
ган сайловчилар овози ҳисобга олинмайди, чунки 
мажоритар сайловда парламентни шакллантиришда 
сайловчилар томонидан берилган ҳар бир овоз эмас, 
балки сайловда ғолиб бўлган номзодга берилган 

овозлар инобатга олинади, холос. Илгари сайлов-
лар мутлақ кўпчилик овозга асосланган мажоритар 
тизим бўйича ўтказилган. Номзодлар орасидан ўз 
рақибларининг ҳар бирига нисбатан кўп овоз олгани 
ғолиб ҳисобланади.

Олий Мажлис Қонунчилик палатасига аралаш 
сайлов тизими бўйича сайлов ўтказилиши муноса-
бати билан ҳар бир сайловчига сайлов куни мажо-
ритар сайлов тизими бўйича битта, пропорционал 
сайлов тизими бўйича ҳам битта сайлов бюллетени 
берилади. Таъкидлаш лозимки, мажоритар сайлов 
тизимидаги бир мандатли сайлов округлари бўйича 
ўтказиладиган сайловда бюллетенга сиёсий партия-
лар томонидан кўрсатилган депутатликка номзодлар-
нинг исм-шарифи киритилган бўлади. Пропорционал 
сайлов тизимидаги Қонунчилик палатаси депутатла-
рининг ягона сайлов округи бўйича ўтказиладиган 
сайловда сайлов бюллетенига сайловда иштирок 
этаётган сиёсий партияларнинг номи киритилади. 

Сайловчи нафақат номзоднинг шахси, балки унинг 
дастури, илгари сураётган ғоялари, шунингдек, партия-
нинг мақсад-муддаолари билан ҳам яқиндан танишади, 
ўрганади, ўз таклифларини беради, лозим топса, қўллаб-
қувватлайди. Бу орқали фуқароларнинг сиёсий жараён-
лардаги иштироки янада кенгайиб боради.

А. РАСУЛОВ,
 Фарғона давлат университети  тарих факуль-

тети ўқитувчиси, сайловга доир ўқув амалиёти 
бўйича ҳудудий тренер.

Қува туманида маҳаллабай, 
хонадонбай ишлаш тизими орқали 
ҳудудни камбағаллик ва ишсизлик-
дан холи қилиш мақсадида зарур 
чора-тадбирлар белгиланиб, ама-
лий ҳаракатлар бошлаб юборилди.

  Туманнинг 65 та маҳалла 
фуқаролар йиғинидаги 49026 та 
хонадон тўлиқ хатловдан ўтказилди. 
Аҳоли бандлигини таъминлаш, тад-
биркорлик йўналишларида “йўл хари-
талари” ишлаб чиқилди.

  Дарҳақиқат, туманда амалга оши-
рилган ишлар натижасида 3768 на-
фар ишсизларнинг бандлиги таъмин-
ланди. 803 нафар фуқарога имтиёзли 
кредит, 1602 нафари субсидия олиш. 
221 нафари эса касбга ўқитиш орқали 
доимий иш ўрнига эга бўлди. Имко-
нияти чекланган, ишлаш иштиёқида 
бўлган 572 нафар фуқароларнинг 
бандлиги таъминланди.

  Ажратилган экин майдонларидан, 
томорқалардан самарали фойда-
ланишни йўлга қўйиш мақсадида 
ҳар бир маҳалланинг драйвери 
аниқланиб, шу асосда иш олиб бориш 
йўлга қўйилди. Маҳалла фуқаролар 
йиғинларида 87 та кооперация таш-
кил этилиб, уларга 1837 хонадондан 
2421 нафар ишсиз фуқаролар бирик-
тирилди. 1748 аҳоли, тадбиркорлик 
қилиш истагидаги фуқароларнинг 
кредит олишларига кўмаклашилди.

  Ишсизлик ва камбағалликни туга-
тишда маҳалла еттилигининг саъй-
ҳаракати муҳим аҳамият касб этади. 
“Қақир” маҳалла фуқаролар йиғини 
маҳалла еттилигининг бу борада 
олиб бораётган ишлари диққатга 
сазовор. Атиргулчилик, кўчатчилик, 
иссиқхона хўжалиги, тикувчилик 
маҳалла драйвери. Ҳар бир оилада 
мазкур йўналишларни йўлга қўйиш 
борасида маҳалла еттилиги фаол иш 
олиб бормоқда. 15 та эҳтиёжманд ои-
лага алоҳида эътибор қаратилмоқда. 
Уларнинг муаммолари обдон 
ўрганилиб, зарур кўмак бериляпти.                

  Яқинда камбағалликни қисқарти-
риш ва бандлик бўлими, туман про-
куратураси ҳамкорликда ишсиз фуқа-
ролар, ёшлар учун навбатдаги бўш иш 
ўринлари ярмаркаси ўтказилди. Унда 
81 та корхона ва ташкилотлар 200 дан 
ортиқ бўш иш ўрни билан қатнашиб, 50 
нафар фуқаро ишли бўлди. 

  Одамларни муқим иш ўрни билан 
таъминлашда янги ишлаб чиқариш 
корхоналарининг иш бошлаётгани, 
кичик тадбиркорлик субъектлари 

ташкил этилаётгани муҳим омил 
бўляпти. Жумладан, ”Барака Қува ун” 
масъулияти чекланган жамиятида 
умумий қиймати 15 миллиард сўм 
бўлган ун ва ун маҳсулотлари ишлаб 
чиқариш лойиҳаси ишга туширилди 
ва 100 та иш ўрни яратилди. Корхона-
да ойига 3000 тонна маҳсулот ишлаб 
чиқарилмоқда. Айни пайтда эса бу ер-
да 25 миллиард сўмлик ўсимлик ёғи 
ишлаб чиқариш лойиҳасини амалга 
оширишга киришилди.

  Ишламай турган саноат корхонала-
ри фаолиятини йўлга қўйиш, уларни 
ҳар томонлама қўллаб-қувватлаш 
сингари вазифаларни адо этиш ҳам 
бу борада қўл келмоқда. Тумандаги 
собиқ консерва заводи негизида таш-
кил этилган “Қува агро инвест” масъ-
улияти чекланган жамияти фаолияти 
вақтинча тўхтатилган эди. Ишчи 
гуруҳ томонидан ўрганиш ўтказилиб, 
корхона қайта ишга туширилди. Бу 
ерда мевалар қайта ишланмоқда.

  Маҳаллаларда кун сайин иссиқ-
хоналар ва уларда етиштирилаётган 
маҳсулотлар салмоғи ортиб боряпти. 
Ишсизлар меҳнат билан банд доимий 
даромадга эга бўлишяпти. “Саноат-
чилар” маҳалла фуқаролар йиғинида 
истиқомат қилувчи Ғанижон Холдо-
ров хонадонида иссиқхонада ташкил 
этиб, бу ерда саримсоқпиёз етишти-
риляпти. Омилкор деҳқон бу экиндан 
ўртача 150 миллион сўм даромад 
олмоқда. Тадбиркор Равшанжон Му-
сулмонқулов маҳалланинг бўш тур-
ган ҳудудида бедана боқишни йўлга 
қўйди. Корхонада ҳозирда 22 мингдан 
ортиқ бедана боқиляпти.

  Фуқаролар бой бўлса, маҳалла бой, 
юрт обод бўлади. Президентимиз 
видеоселектор йиғилишида айтга-
нидек: ”Бундан буён камбағалликни 
қисқартириш умуммиллий ҳаракатга 
айланади. Ҳукуматдан тортиб, туман 
ташкилотларигача барча буғиндаги 
раҳбарларнинг кундалик иши оила-
ларни камбағалликдан олиб чиқиш 
бўлиши керак. Бу борада назорат ҳам, 
сўров ҳам қаттиқ бўлади”.

  Камбағалликни қисқартириш, 
ишсизликни тугатиш умуммиллий 
ҳаракатга айланган айни кунларда 
Қувада бу йўналишда олиб борилаёт-
ган амалий чора-тадбирлар яқин ке-
лажакда туманда ишсиз ва камбағал 
одамлар қолмаслигига имкон ярата-
ди.

  Б.АБДУЖАЛИЛОВ.

ҒАЙРАТИ СЎНМАГАНустоз
Шермуҳаммад ота Холматов 1944 йилда Бувайда туманининг 

Олқор қишлоғида туғилган. Ўрта мактабни тугаллагач, Қўқон 
нефть техникумига, сўнгра Тошкент политехника институтининг 
Бухоро филиалига ўқишга кирди. Ҳарбий хизматни ўтаб қайтгач, 

Қўқон ва Марғилон шаҳарларидаги қурилиш ташкилотларида 
ишлаш баробарида, Фарғона политехника институтида олий 

таълим олишни давом эттирди. 

“Асалларим” дер бизни,
Онамиздай меҳрибон.
Соғинамиз тонггача,
Омон бўлинг, опажон!
Данғара туманидаги 19-давлат мактаб-

гача таълим ташкилоти тарбияланувчиси 
Афзалбек Мелиқўзиев байрам яқинлашгани 
сайин бу шеърни тез-тез такрорлайди. Унинг 
гуруҳдоши Розахон Мўйдинжонованинг ҳам 
янги рақси тайёр бўлди. Гуруҳдаги бошқа бо-
лалар ҳам қўшиғу, саҳна кўринишлар билан 
банд. Улар байрам оқшомида боғча опалари-
ни  хурсанд қилишмоқчи. 

Мухтасархон онажони Қандияхон аянинг 
иш жойига – болалар боғчасига бориб турган 
кезларини кўп хотирлайди. Тарбиячилар-
нинг болаларга меҳри, бераётган сабоғи ёш 
қизнинг ҳавасини келтирганди. У ҳам кич-
кинтойларни яхши кўрар, болаларча бирга 
ўйноқлаб кетарди. 

Вақтлар ўтди. Мактабдан сўнг Қўқон пе-
дагогика билим юртида ўқиш баробарида, 
тумандаги 14-умумтаълим мактабининг ку-
ни узайтирилган гуруҳида фаолият юритди. 
2010 йилдан 19-давлат мактабгача таълим 
ташкилотида тарбиячи бўлиб ишлай бошла-
ди. Унга тажрибали мутахассис Дилоромхон 
Маматқулова устозлик қилди. Болажонлар 
қалбига йўл топишнинг сиру синоатларини 
ўргатди. Мана яқин ўн беш йилки, у муас-
сасанинг мактабга тайёрлов гуруҳи ўғил-
қизларини тарбияламоқда.    

Болажонлар боғча опаларини жуда яхши 
кўришади. Мухтасархон улар билан дўст, 
яқин сирдош. Ҳар ўғил-қизи руҳиятини яхши 
билади. Ким хурсанд-у, ким хафа, кимнинг 
туғилган куни-ю, кимнинг тиши оғрияпти... 
Тарбиячи опадан ота-оналарнинг ҳам кўнгли 
тўлади. Катта фарзанди Мухтасархоннинг 
гуруҳида тарбияланган бўлса, иккинчи, 
учинчи фарзандларини ҳам шу гуруҳга 
бериш ҳаракатига тушишади. Гуруҳга қўшни 
қишлоқлардан келаётган болалар ҳам талай-
гина.   

Мухтасархон Шералиева ўз устида ишлай-
диган, изланувчан мутахассис. У билимини 
бойитишни, соҳани чуқурроқ ўрганишни 
мақсад қилди. Қўқон давлат педагоги-
ка институтининг мактабгача таълим 
йўналишини сиртдан ўқиб битирди. Му-

раббийнинг ташкилотчилиги, билим ва 
кўникмаси вилоят мактабгача ва мактаб 
таълими бошқармаси томонидан Фахрий 
ёрлиқлар билан эътироф этилмоқда. У эса 
бундай эътибордан мамнун бўлиб, ўзига 
билдирилган ишончни оқлашга ҳаракат 
қилмоқда. 

–Тарбиячининг нутқи равон бўлмаса, 
бола билан ҳар қандай вазиятда мулоқот 
қилишда қийинчилик туғилади, – дей-
ди Мухтасархон. – Касбига хос малака ва 
кўникмага эга бўлмаса, талаб даражасидаги 
тарбиячи бўла олмайди. Шунингдек, у таш-
килотчи, ҳазил-мутойибага мойил, қувноқ, 
зукко, шу билан бирга, талабчан ҳам бўлиши 
лозим. Тарбияланувчилар педагогнинг 
оғзаки нутқини тинглаш баробарида, хатти-
ҳаракатлари-ю, хулқидан ҳам андоза олишга 
мойил бўлишади.

Мухтасархоннинг қалбидан ўтаётган ке-
чинмалари жуда кўп. У Юртбошимиз томони-
дан соҳа ходимларига яратилган шароитлар, 
имкониятлардан миннатдор.  

Бугун “боғча опа”нинг икки нафар қиза-
лоғининг ҳам онажонлари касбига қизиқиши 
катта.   

М.УСМОНАЛИЕВА.

Опа-сингил Маржона ва Фарангиз Абдумуталовалар 
илм истаб, Водилга олис Сурхондарё вилоятининг Тер-
миз шаҳридан келишган.

  – Фарғона тумани марказида ташкил этилган “Le 
CRAYON” нодавлат таълим муассасаси муаллимларининг 
дарс ўтиш маҳорати, таълим-тарбия сифатининг намунали 
йўлга қўйилганини эшитиб, шу ўқув масканида сабоқ олиш-
га қарор қилдик. Танловимиз тўғри бўлган экан. Ҳозирда 
устозлардан фанларни, айниқса, кимё-биология фанларини 
чуқур ўзлаштиришга ҳаракат қиляпмиз. Келажакда тиб-
биёт йўналишидаги олий ўқув юртига кириб, малакали 
мутахассис бўлиш, халқимизга сидқидилдан хизмат қилиш 
мақсадимиздир, – дейди Фарангиз.

– Мен Қорақалпоғистоннинг Нукус шаҳриданман. Шу таъ-
лим даргоҳида таҳсил оляпман, – дейди Моҳидил Назарова. 
– Мактабимизнинг 850 нафар ўқувчилари орасида Тошкент 
шаҳри ва республикамизнинг бошқа вилоятларидан келиб, 
устозлардан фан сирларини катта иштиёқ билан ўрганаётган 
тенгдошларим кўпчиликни ташкил этади. Барчамизнинг 
келажак орзуларимиз бисёр. Уларнинг рўёбга чиқишида бизга 
таълим-тарбия бераётган устозларимиздан беҳад миннатдор-
миз. Уларнинг ишончини, албатта, оқлаймиз.

  Водилда “Le CRAYON” нодавлат таълим муассасасининг 
ташкил этилганига эндигина уч йил бўлди. Шунга қарамай, 
унинг довруғи вилоятимиз оша бутун мамлакатга таралди. 
Таълим муассасасида фаолият олиб бораётган 26 нафар 
ўқитувчининг барчаси олий тоифага эга. Таълим сифати-
нинг юқорилиги, муаллимларнинг замонавий ўқитиш услу-
би ва юксак педагогик маҳорати қисқа вақтда ўз самарасини 
кўрсатди. Яъни, 2022-2023 ўқув йилида битирувчиларнинг 
96 фоизи, бу йил эса 98 фоизи тиббиёт йўналишидаги олий 
ўқув юртлари талабаси бўлди.

  – Мактабимизда кимё-биология фанлари чуқур ўқи-
тилади. Ўқувчи йигит-қизларнинг мақсад, йўналиши аниқ, 
имконият кенг. Ўз фанини чуқур биладиган тажрибали педа-
гоглардан қунт билан олинган билим, ёшлардаги интилиш, 
ўқишга қизиқиш, шуҳбасиз, натижасини кўрсатади. Бу кимё 
фани ўқитувчиси Муаззамхон Камолова, биология фани 
муаллими Иброҳимжон Нишонов, она тили ва адабиёти 
фани ўқитувчиси Ёрқиной Нурматова, тарих ва ҳуқуқ, мате-
матика фанларидан сабоқ бераётган Давлатжон Қорабоев, 
Ҳаётжон Эминжонов ва улар сингари барча устозларимиз 
фаолиятининг мазмунидир, десам хато қилмаган бўламан. 
Ўқувчиларимиз эришган ютуқ, натижалар жамоамиз педа-
гогларини руҳий қувватлантиради, иштиёқ билан ишлашга 
ундайди, – дейди нодавлат таълим муассасаси директори 
ўринбосари Юлдузхон Абдуллаева.

   Таълим муассасасини ташкил этган Ҳаётжон Холмурза-
евнинг ўзи ҳам кимё фани ўқитувчиси, айни пайтда мактаб 
директори. Туманда, вилоятда таълим жонкуяри, фаол ва 
талабчан педагог сифатида танилган. 2002 йилда Фарғона 
давлат университетини тамомлаб, тумандаги 9, 1-аниқ 
ва ижтимоий фанларга ихтисослашган мактабларда кимё 
фанидан дарс берган. Абитуриентлар тайёрлаш марказида 
якка тартибдаги тадбиркор сифатида фаолият олиб борган, 
ёшларга кимё илмини чуқур ўргатган. Ундан сабоқ олган 
кўплаб ёшлар бугун мамлакатимизнинг турли ҳудудларида 
етук мутахассис сифатида фаолият олиб боришмоқда.

  Ҳаётжоннинг таълим соҳасида олиб бораётган ибратли 
фаолияти давлатимиз томонидан муносиб тақдирланиб 
келинмоқда. “Халқ таълими аълочиси” кўкрак нишони, 
“Ўзбекистон Республикаси мустақиллигига 20 йил”, “Ўзбе-
кистон Конституциясининг 30 йиллиги” эсдалик нишонлари, 
2023 йилда Президентимиз Фармонига биноан “Шуҳрат” меда-
ли билан тақдирланган.

   – Ўзбекистон Республикаси Президентининг “Нодавлат 
таълим хизматлари кўрсатиш фаолиятини янада ривожлан-
тириш чора-тадбирлари тўғрисида”ги қарори шундай таъ-
лим муассасалари тармоғининг кенгайиши ва ривожланиши, 
халқ таълими тизимида соғлом рақобат муҳитини яратишга 
хизмат қилади. Биз, муаллимларнинг асосий мақсадимиз 
таълим сифатини ошириш, ёшларимизни билимдон, зукко 
ва дунёқараши кенг комил инсон қилиб тарбиялашдир. Ота-

ЎТКАЗИШНИНГ

ЯНГИ ТИЗИМИ

УВАДА ИШСИЗЛАР ВА 
КАМБАҒАЛЛАР БЎЛМАЙДИ

ШУ МАҚСАДДА ЗАРУР ЧОРА-
ТАДБИРЛАР КЎРИЛМОҚДА

ФОИЗИ ОЛИЙ ЎҚУВ ЮРТИ

БОЛАЖОНЛАР КЎНГЛИДАН ЖОЙ ОЛГАН “БОҒЧА ОПА”

98
ТУФАЙЛИ БУ ЙИЛ НОДАВЛАТ ТАЪЛИМ 
МУАССАСАСИ БИТИРУВЧИЛАРИНИНГ 

ТАЛАБАСИ БЎЛДИ

йилда Марғилон шаҳрида қурилиш 
техникуми ташкил этилди. 
Шермуҳаммад Холматов ушбу 
илм масканига ишга таклиф 
қилинди-ю, бу ёғига марғилонлик 
бўлиб кетди. У йиллар даво-
мида мазкур билим масканида 
ёшларга сабоқ берди. Соҳанинг 
сир-асрорлари, ютуқ ва камчилик-
ларидан ўқувчиларни бохабар 
этди, диплом ишларига раҳбарлик 
қилди. Ҳар дарс олдидан бугунги 
мавзу юзасидан мукаммал тайёрла-
нар, шогирдларига  берилажак наза-
рий билим пухта ва пишиқ бўлиши 
устида изланарди. Ўша йилларда 
Киев, Минск, Бресть, Вильнюс, Кау-
нас, Калининград, Рига, Таллин каби 
шаҳарларда малака ошириб қайтди. 
Олий таълим вазирлиги буйруғи би-
лан Андижон, Фарғона, Тошкентдаги 
қурилиш техникумлари талабалари-
нинг диплом лойиҳаларини назорат 
қилди. 

Кўп йиллар ортда қолди. Бугунги 
кунда устознинг собиқ талабалари 
республикамиз бўйлаб қурилиш ва 
кадастр соҳаларида масъул вазифа-
ларда хизмат қилишмоқда. Улар чин 
маънода устозлари билан, устоз эса 
шогирдлари ютуғи билан фахрла-
нади. 

Олий тоифали ўқитувчи собиқ 
иттифоқнинг “Меҳнатда ўрнак 
кўрсатганлиги учун” медали, “Халқ 
таълими фидойиси” кўкрак ни-
шони, шунингдек, кўплаб Фахрий 
ёрлиқлар билан тақдирланган. 

Отахоннинг ёшлигидан китоб-
га, газета ва журнал мутолаасига 
меҳри баланд. Шахсий кутубхо-
насига йиққан китобларидан ўзи 
ишлаган техникум, мактаблар, 
музей ва оилавий поликлиникага 
тақдим этди. 

Қаҳрамонимиз шеър, ҳикоя 
ва мақолалар ҳам ёзиб туради. 
1980-1990 йилларда “Ўрик қоқи 
қанча туради?”, “Бўзчи белбоққа 
ёлчийдими?”, “Ҳаққим йўқ эмиш”, 
“Совун анқонинг уруғими?” каби 
танқидий-таҳлилий мақолалари 
ва хабарлари “Марғилон ҳақиқати” 
газетаси, “Муштум” журналида 
чоп этилган. Бугун ҳам ижодий 
машқлари оммавий ахборот воси-
таларида босилмоқда. 

Шермуҳаммад ота нафақага 
чиққандан кейин Олқор қишлоғига 
қайтмоқчи эди. Аммо жонкуяр 
инсонни Марғилон шаҳридаги 
“Янгиобод” маҳалла фуқаролар 
йиғинига раис этиб сайлашди. Ота 
имкон қадар бу ишончни оқлаш 

ҳаракатида бўлди. Аҳоли турмуш 
тарзини яхшилаб ўрганди, ижти-
моий ҳимояга муҳтож қатламга 
эътиборини қаратди. Маҳалланинг 
ободонлаштириш, хайр-саховат 
ишларига бош-қош бўлди. 

Ота Насибахон она билан мазмун-
ли ҳаёт кечирди, беш нафар қизли 
бўлишди. Бевақт ўлим онахонни 
эрта олиб кетди. Бугун ота 14 на-
бира, 20 нафар эваранинг суюкли 
бобоси.  

Шермуҳаммад ота Холматов айни 
кунда босиб ўтган ҳаёт йўллари 
ҳақида сўзловчи китоб таҳрири 
устида изланмоқда. Келгусида 
бу тўплам фарзандлари учун 
қўлланма бўлиб, уларга бахтиёр 
оила сабоғини беришини истайди. 

Тун узун. Саксон ёшида ҳам 
ғайрат-шижоати сўнмаган отахон 
юлдузларга тикилиб туриб, ортига, 
ўтган йилларга назар ташлай-
ди. Фахрланса арзигулик тақдир 
йўлларидан ўтиб боргани, яхши 
ва эзгу ниятлари рўёби-ю, бугун 
ҳовлисини тўлдириб турган, ҳар 
ишда ўрнак авлодларини кўриб, 
Яратганга шукрона келтиради. 

Маҳиёра
 БОЙБОБОЕВА.

1971

оналар фарзандлари келажагини мактабимиз педагогик жамоасига 
ишониб топширган экан, бу ишончни оқлашимиз шарт, – дейди 
Ҳаётжон Холмурзаев.

  Дарҳақиқат, муҳтарам Президентимиз ўқитувчи-зиёлиларнинг 
масъулиятли ва шарафли меҳнати хусусида гапириб, “Биз 
халқимизнинг энг катта бойлигини, миллионлаб фарзандлари-
мизнинг тақдирини, Ўзбекистон истиқболини сизларга ишониб 
топширамиз. Жамиятдаги боғча тарбиячиси, мактаб муаллими, 
олийгоҳларнинг професссор-ўқитувчилари ва илмий-ижодий зиё-
лиларни бугун биз интилаётган Учинчи Ренессанснинг тўрт таянч 
устуни деб эътироф этмоқдамиз” деган эдилар.

Абдужалил БОБОЖОНОВ.

Ёки муаммонинг илдизи қаерда?

Ҳа, кимдир ўқувчилари дарслик излаб сар-
сон бўлмаслиги учун шундай чора қидиряпти. 
Аммо  “Ота-онасига айтинглар, фарзандининг 
келажаги учун қайғурса, ерни тагидан бўлса 
ҳам китобини топиб беради-да!” дея синф 
раҳбарларига дағдаға қилиб, пул йиғишга 
мажбур қилаётган мактаб директорлари 
ҳақида нима дейиш мумкин?! 

Кузатувларимиз давомида биз бу каби ми-
соллардан бир нечтасига гувоҳ бўлдик. 

Олий ўқув юртига кирмоқчи бўлган бити-
рувчиларнинг қўшимча билим олиш учун 
репититорга бораётганидан кўз юмолмаймиз. 
Улар бунга умумтаълим мактабларидаги таъ-
лим сифатидан қониқмаётганликларини сабаб 
қилиб айтишмоқда. Бу муаммонинг илдизи 
бугун таълим муассасаларида ўқувчиларнинг 
дарслик билан таъминланиш даражаси паст 
эканлигида эмасми?

Фарзандига китоб қидираётган ота-оналар 
билан суҳбатлашдим. Улар дарсликлар етиш-
маётганидан нусха кўчириб олишаётгани, бу 
қимматга тушаётганидан шикоят қилишди.

   – Ҳозир 15000 сўмга иш дафтари олдим. 
Ҳали яна 3-4 та асосий дарслик олишим керак. 

Янги ўқув йили бошланди, муаммолар ҳам...

(2-мақола)

Ўқув дарсликлари 

НЕГА ЕТИШМАЯПТИ? 

Нима учун мактаблар раҳбарлари янги ўқув 
йили бошланиши олдидан керакли нусхада-
ги дарсликлар бўйича буюртма беришмай-
ди. Бу муаммо қачон ижобий ечим топади, 
ҳайронман, – дейди Наргиза Холиқова.

Водиллик Маҳлиё Муҳиддинова ҳам 1 нафар 
фарзанди учун 100 минг сўмлик китоб харид 
қилгани, оиласида бир нечта мактаб ўқувчиси 
бор ота-оналарга қийин  бўлаётганини таъ-
кидлади. 

Дарслик танқислиги... Бунинг натижасида 
жамиятда мулкий тенгсизлик вужудга келма-
яптими? Баъзилар дарсликларни сотиб олиш-
га қодир, бошқаларининг эса имкони йўқ. Кам 
таъминланган, кўп болали оилалар фарзанд-
ларини ўқув адабиётлари билан таъминлай 
олмаётгани кундай равшан. 

Учинчи Ренессанс пойдевори мактаб осто-
насидан бошланади дея бонг урилаётган бир 
пайтда, нега фанлар дарсликлари мактаблар-
га тўлиқ етиб боришида сансалорликка йўл 
қўйиляпти? Бунга ким айбдор?

Бу ҳақда Мактабгача ва мактаб таълими 
вазирлигига мурожаат қилдик. Вазирликнинг 
Ахборот хизмати раҳбари Дилфуза Собиро-
ванинг айтишича, дарслик етишмаслиги бу 
тизимга умуман ёт тушунча. Мамлакатдаги 
барча таълим муассасалари шу кунга қадар 
буюртма асосида дарсликлар билан тўлиқ таъ-
минланган. Китоб ҳануз ўқувчининг қўлига 

етиб бормаётгани – вазирликнинг ай-
би эмас. Бу муаммо тагида жойлар-
даги мактабгача ва мактаб таълими 
бошқармаси, мактаб маъмурияти-
нинг масъулиятсизлиги мавжуд. 

    – Ҳар йилнинг май ойига қадар 
келаси йилда таълим оладиган 

ўқувчилар сонига мос равишда таъ-
лим муассасаларидан буюртма оли-

ниб, китоблар нашр қилинади. Бунга 
давлат бюджетидан маблағ ажратилади. 

Дарсликлар ҳатто захираси билан чоп этила-
ди. Аммо мактаблар мутасаддилари келгуси 
ўқув йилига 4 та бошланғич синф учун буюрт-
ма беришади-ю, сентябрь ойигача гуруҳлар 
сонини ошириб юборишади. Натижада дарс-
ликка бўлган эҳтиёж қайта пайдо бўлади. Ёки 
мактабни ўзгартирган ўқувчилар сони ҳам 
айнан биринчи чоракда аниқ бўлади. Бу каби 
муаммолар билан дастлабки ой мобайнида 
узилишлар бўлиши мумкин, – дейди Дилфуза 
Собирова.

Ўқув дарсликлари вазирлик томонидан 
тўлиқ таъминлаб берилаётган бўлса, таъми-
нотда бу каби узилишлар бўлаётганининг 
сабабини ўрганиш мақсадида Мактабгача ва 
мактаб таълими вазирлиги ҳузуридаги “Таъ-
минот ва логистика хизмати” ДУК Фарғона 
вилояти филиали раҳбари Абдусаттор Мир- 
саидов билан ҳам суҳбатлашдик. 

У саволларимизга аниқ ва батафсил жавоб 
беришни истаб-истамади. Фақат биринчи 
чорак учун ўқув дарсликларига буюртма қабул 
қилингани, бугунги кунга қадар таъминот 
даражаси неча фоиз эканлиги ҳақида маълумот 
беришга ҳеч қандай ваколати йўқлигини айтди.

   – Биз буюртма берган дарсликлар асосан 
юқори синфлар учун. Лекин бу ўқувчилар 
дарслик билан таъминланмаганини англат-
майди. Таълим муассасаларида дарсликлар 
мавжуд. Йилдан-йилга ўқувчи сони ортиб 

боришини инобатга олган ҳолда, қўшимча 
буюртма берилган. Ҳозирда етиб кел-
ган дарсликлар ҳам қўшимча буюртма 
ҳисобланади. Биринчи синфлар учун режа 
тўлиқ бажарилган. Чунки, ҳар йили бу синф 
дарслиги янгиланади. Баъзи мактабларда 
янги ўқув йилида ўқувчи сони кескин орти-
ши кузатилса, бошқасида камаяди. Ана шу 
мактаб ўзида бор дарсликларини, ўқувчиси 
ортган мактабга тақдим этишида муаммо-
лар кузатилаётгани тўғри. Мурожаатлар 
учун “Fardarslikmurojaat2024” телеграм 
ботини ишга туширдик. Қайд этилаётган 
камчиликлар асосида ҳар куни мактабларга 
чиқиб, етишмаётган дарсликлар ўрнини 
қоплаяпмиз. Тез кунларда дарслик бўйича 
ўқувчиларнинг муаммоси қолмайди, – дей-
ди вилоят мактабгача ва мактаб таълими 
бошқармасининг ўқув дарсликлар билан 
таъминлаш бўлими бошлиғи Жўрабек 
Содиқов.

Очиғи, бу каби “катта ваъдалар”га ишон-
гим келмади. Чунки, мактабларда дарслик 
танқислиги муаммосининг кўлами шу 
қадар кенгки, уни бир ёки икки ҳафтада ҳал 
этишнинг эҳтимоли камроқ. Вилоятимизда 
бугунги кунда дарсликлар билан тўлиқ таъ-
минланган мактаблар сони, афсуски, бармоқ 
билан санарли. 

Тўғри, таълим учун сармоя ажратиш-
га оғринмаслик керак. Аммо дарсликлар 
ўқувчиларга текин берилиши, ҳатто ижара 
пули олинмаслиги мутасадди раҳбарлар то-
монидан оммавий ахборот воситалари орқали 
такрор-такрор айтилди-ку! Бу гапларга ишон-
ган авлод ҳақиқий аҳволни кўриб, ишончсиз-
лик туйғусига ғарқ бўл-моқда. 

Буни таълим тизими раҳбарлари ва масъ-
ул ходимлар биздан кўра яхшироқ англаши 
керак эди. Афсус...

Муаттар МАҲМУДОВА.

Маълумотларга кўра, 2024-2025 ўқув йилида Фарғона вилояти мак- табгача ва мактаб таълими бошқар-маси тасарруфидаги умумтаълим, нодавлат ва ихтисослаштирилган таълим муассасаларида 701078 нафар ўқувчи билим олмоқда. Ҳозирда улар учун 770 минг дарс-ликлар мавжуд. Ўқув йили учун Мактабгача ва мактаб таълими вазирлигига яна 9 049 743 дона янги авлод дарслик-лари ва ўқув-методик мажмуаларга буюртма берилган. 2024 йил 19 сентябрь ҳолатига 3 226  613 дона, яъни 37,8 фоиз дарсликлар биринчи чорак учун етказиб берилиб, буюртмада-ги қолган дарсликлар босқичма-босқич келтирилмоқда.

Фотодерматит – қуёшдан аллергия – 
ультрабинафша нурланиш таъсирида 
тананинг очиқ қисмларида оғриқли 
ва қичиштирувчи қизил доғлар пайдо 
бўладиган касаллик гуруҳидир. Хасталик 
қуёш нурларининг терида жойлашган 
баъзи моддалар билан ўзаро таъсири-
дан келиб чиқади. Натижада юз, бўйин, 
елка, билак, оёқларда қичишиш, тош-
ма ва пуфакчалар ҳосил бўлади. Тери 
яллиғланиши билан бирга, шиш ҳам 
пайдо бўлиши мумкин.

Фотодерматитнинг белгилари дарҳол 
эмас, аксинча, маълум вақт ўтгач, юзага 
келади. Қуёш нурларининг ўзи ток-
сик компонентни ўз ичига олмайди ва 
шунинг учун танада аллергик реакция-
га сабаб бўлолмайди. Aммо қуёшнинг 
бир қатор моддалар билан ўзаро таъ-
сири терининг сезгирлигини оширади 
ва ёқимсиз симптомларни келтириб 
чиқаради. 

Касалликнинг “майсазор дерматити” 
деб аталадиган тури кенг тарқалган. 
Бунда ўсимликлар гуллаш даврида инсон 
терисига ёд бўлган махсус модда, фото-
кумарин ишлаб чиқаради. Қуёш таъсири-
да терининг қичиши ва тирнаш хусуси-
яти пайдо бўлади. Шунингдек, бундай 
реакцияни бериши мумкин бўлган бошқа 
моддаларга косметика, шу жумладан, 
қуёш кремлари,  антибиотиклар, оғиз 
контрацептивлари ҳам киради. 

Фотодерматит витамин танқислиги, 
иммунитетнинг умумий пасайиши билан 
кучаяди. Ташхис ва даволаш чоралари 
дерматовенерологлар томонидан амалга 
оширилади. 

Баҳодир УМАРОВ,
Республика ихтисослаштирилган 

дерматовенерология ва косметоло-
гия илмий-амалий маркази Фарғона 

филиали дерматовенерологи.

Мамлакатимизда ҳар бир шахс 
меҳнат қилиш, эркин касб танлаш, адо-
латли меҳнат шароитларида ишлаш ва 
қонунда кўрсатилган тартибда ишсиз-
ликдан ҳимояланиш ҳуқуқига эга.

Фуқароларнинг конституциявий 
ҳуқуқлари амалдаги меҳнат қонунчилигида 
ҳам ўз ифодасини топган бўлиб, унга 
кўра ҳеч ким асоссиз равишда ишдан 
бўшатилиши мумкин эмас. Бироқ меҳнат 
билан боғлиқ низолар учраб турибди.

Фуқаролик ишлари бўйича Фарғона 
туманлараро судининг фуқаро А.Б.нинг 
ўз лавозимига тиклаш, мажбурий про-

гул учун 37.582.865 сўм, маънавий зарар 
учун 8.000.000 сўм ундириш ҳақидаги 
ижро ҳужжати бюронинг Фарғона шаҳар 
бўлими иш юритувига келиб тушди.

Олиб борилган мажбурий ижро 
ҳаракатлари давомида қарздор ташкилот-
дан   А.Б. фойдасига мавжуд қарздорлик 
тўлиқ ундирилди ва ходим лавозимига 
тикланди.

Улуғбек ҲАКИМОВ,
Ўзбекистон Республикаси Бош проку-
ратураси ҳузуридаги Мажбурий ижро 

бюросининг Фарғона шаҳар бўлими 
давлат ижрочиси. 

Адлия органларининг масъулиятини 
ошириш ва бошқарув тизимини такомил-
лаштириш мақсадида амалга оширилаётган 
ислоҳотлар давлат бошқарувида янги даврни 
бошлаб берди. 

Адлия органлари аҳолининг кундалик 
ҳаётида учрайдиган ҳуқуқий муаммоларни 
аниқлаш ва таҳлил қилиш бўйича фаолият 
олиб боради. Бунинг натижасида, ҳуқуқий 
масалаларни бартараф этишда янги ечимлар 
таклиф қилинади ва улар амалий чоралар 
билан қўллаб-қувватланади. Жойларда 
аниқланган муаммоларни бартараф этиш 
учун қонунчилик ҳужжатлари лойиҳалари 
ишлаб чиқилади. Бу нафақат аҳолининг 
ҳуқуқий ҳимоясини кучайтиришга, балки 
тизимли муаммоларни ҳал қилишга ҳам 
йўналтирилган.

Шунингдек, фуқароларга бепул юридик 
ёрдам кўрсатиш тизимини йўлга қўйиш 
орқали давлат органлари аҳолига яқиндан 
ёрдам беришни ташкил этади. Бу жараёнда 
аҳолининг ҳуқуқий саводхонлигини ошириш, 
уларнинг муаммоларига тезкор ечим топиш 
мақсад қилиб қўйилган.

Туман ва шаҳар адлия бўлимларига қўшимча 
вазифалар юклатилган бўлиб, улар жойлар-
даги аҳолининг ҳуқуқий муаммоларини ҳал 
этишга қаратилган чоралар кўради. Ҳар ойда 
маҳаллаларда “Адлия куни” ўтказиш орқали 
фуқароларнинг ҳуқуқий масалаларини кўриб 
чиқиш ва олис ҳудудларда сайёр давлат хизмат-
ларини ташкил этиш назарда тутилган. Шунинг-
дек, “Ҳуқуқий кўмак” акциялари орқали уйма-
уй юриш ва аҳолининг кундалик ҳаётидаги 
ҳуқуқий муаммоларни аниқлаш ишлари олиб 
борилади. Буларнинг барчаси қонунчиликни 
такомиллаштиришга қаратилган.

Адлия вазирлигининг ҳар чоршанба куни-
ни “Ҳуқуқий тарғибот куни” этиб белгилаш 
ташаббуси аҳолининг ҳуқуқий хабардорли-
гини оширишга қаратилган муҳим қадамдир. 
Бу куни фуқаролар учун манзилли ҳуқуқий 
тарғибот тадбирлари ўтказилади, ва бу тад-
бирлар жойларда аниқланган ҳуқуқий муам-
моларни ҳал этишга ёрдам беради. Шу билан 
бирга, аҳолига энг долзарб ҳуқуқий масала-
лар бўйича тушунтиришлар берилади.

Ўзбекистон Республикаси Президентининг 
2024 йил 24 майдаги “Маъмурий ислоҳотлар 
доирасида адлия органлари ва муассасала-
рининг масъулиятини янада ошириш ҳамда 
ихчам бошқарув тизимини шакллантириш 
тўғрисида”ги Фармони адлия органларига 
ҳудудлардаги ҳуқуқий хизматларни янада 
самарали ташкил қилиш имконини беради. 
Адлия вазирлиги ўз вазифаларини янада 
кенгайтириб, давлат органлари ва ташкилот-
ларида ҳуқуқни қўллаш амалиётини методик 
таъминлашда фаол қатнашади. Бу жараёнда 
вазирлик ҳуқуқий амалиётларни таҳлил 
қилиб, қонунчиликдаги бўшлиқлар ва зид-
диятларни бартараф этиш бўйича таклифлар 
ишлаб чиқади.

Бу ислоҳотлардан кутилаётган натижа 
шундаки, давлат бошқаруви тизимида адлия 
органлари халққа яқин бўлиб, ҳуқуқий муам-
моларни тезкор ҳал этиш имконини беради.

И.РАҲМОНОВ,
Фарғона шаҳар адлия бўлими бош 
маслаҳатчиси, 3-даражали юрист.

ОБОД ВА ФАРОВОН “БОҒБОН”
“Боғбон” маҳалла фуқаролар йиғини йил сайин обод бўлиб, 

оилалар фаровон ҳаёт кечирмоқда. Маҳалланинг 5,5 минг аҳолиси 
боғдорчилик, чорвачилик ва малиначилик билан машғул.

2024 йилнинг ўтган даврида маҳалладаги ҳоким ёрдамчи-
си Санобархон Акбарова ёрдамида 14 та оилага истиқболли 
лойиҳаларни амалга оишириш учун 214 миллион сўм имтиёзли 
кредит ажратиб берилди. Бизнесни ривожлантириш банкининг 
имтиёзли кредити эвазига 8 та тадбиркорлик лойиҳалари 800 
миллион сўм имтиёзли кредит билан таъминланди.

Бу ерда малиначиликнинг йўлга қўйилгани одамларни иш, 
яхши даромад билан таъминлади. Катта саъй-ҳаракатлар эва-
зига маҳалладаги 432 та хонадоннинг 320 таси малиначилик-
ка ихтисослаштирилди. Йилига бу экиндан икки марта ҳосил 
олинмоқда.

“Ширин малина мевалари” ишлаб чиқариш корпорацияси 
маҳалланинг 30 сотих бўш турган майдонида ташкил этилди. 
Мавлуда Мадиёрова бошчилигида 5 та доимий, 20 та мавсумий 
иш ўрни барпо этилди. Бу сердаромад тармоқдан битта оиланинг 
ўртача олаётган фойдаси 45-50 миллион сўмга тўғри келмоқда.

“Боғбон”ликлар мана шундай ҳалол ва фидойи меҳнатлари 
эвазига замонавий уй-жойлар қуришяпти, тўйлар устига тўйлар 
бўляпти, ўғил-қизларини олий ўқув юртларида ўқитишяпти. 
Маҳалла аҳлига ҳавас қилса арзийди.

А. БОБОЖОНОВ.

Қулайлик ва 
шаффофлик

йўлидаги ислоҳотлар

Сабр — ичингда шунча дардни сақлайсан, аммо инсонлар 
олдида табассум қиласан.

Сабр — кўзларинг ичи тўла ёш, сизиб тушай дейди, аммо буни 
ҳеч ким пайқамайди. Чунки сен кўз ёшларингни ҳеч кимга 
сездирмай дарров артиб, яна табассум қиласан.

Сабр — кимдир сенга тош отса-да, сен уни кўрмагандек 
эътибор бермай йўлда давом этаверасан.

Сабр — гулзорни орзу қилиш, аммо тиконзорни босиб 
ўтишдир.

Сабр — насибангда борига ва йўғига рози бўлишингдир.
Сабр — Аллоҳ сен билан бирга эканлигини ич-ичингдан ҳис 

қилишингдир. 
Жалолиддин РУМИЙ.

ТОМОРҚАЧИЛИКШИФОКОР МИНБАРИ

ИНТИЛГАН ИМКОН ТОПАДИ...          

МАҲАЛЛАДОШЛАРИНИ ИШ БИЛАН 
БАНД ЭТГАН МИРИШКОР

Шу маҳалла фуқаролар йиғинилик Неъматилла Баратов ҳам 
томорқачиликнинг ҳадисини олган, мўл ҳосил етиштириб, топаётган мўмай 
даромади ҳисобига оиласи ва маҳалла хонадонлари фаровонлигини юксал-
тираётган миришкорлардан саналади.

Неъматилла 1 гектар 20 сотих бўш ер майдонида замонавий иссиқхона таш-
кил этди. АТ “Агробанк”нинг Қувасой филиалидан 1 миллиард 200 миллион сўм 
имтиёзли кредит олиб, иситиш ва совутиш тизими, томчилатиб суғориш техно-
логиясини жорий қилди. 12 нафар маҳалладошларини доимий, 20 нафарини эса 
мавсумий иш билан банд 
этди.

Шундай қилиб, “Vodiy agro 
worId” масъулияти чеклан-
ган жамияти қишин-ёзин 
аҳолини бодринг, помидор 
ва бошқа сабзавотлар билан 
таъминлаб келяпти. Улар-
нинг асосий қисми экспортга 
чиқариляпти. Жорий йилда 
Марказий Осиё  мамлакат-
лари ва Россия Федерация-
сига 80 тонна маҳсулот 
жўнатишни мақсад қилган.

Томорқасида ҳам 3-4 нав-
даги гулларни етиштиради. 
Узум, олма боғи оиланинг 
қўшимча даромад манбаи- 
дир.

Вилоятимизда иссиқхона хўжалигини  ривожлантириш ҳисобига турли хил саб-завот маҳсулотлари ва резаворлар етиштириб, эл дастурхонига тортиқ этаётган томорқачилар минглаб топилади. Ана шундай омилкор деҳқонлардан бири Қувасой шаҳридаги “Боғбон” маҳалла фуқаролар йиғинида яшовчи Хайрулло Максумовдир. Хайрулло аввалига томорқасида, сўнг маҳалладаги бўш турган майдонда иссиқхона барпо этди. Уларда ноёб цитрус мевалар етиштиришни мақсад қилди.Ҳозирда унинг “Хазина” оилавий корхонаси банкдан 100 миллион сўм имтиёзли кредит олиб, фаолият кўламини кенгайтирган. Иссиқхонасида 3 хил навдаги банан, киви кўчатлари дуркун ривожланмоқда. Хайрулло бу билан чекланмасдан, Туркия-дан уч турдаги папайя кўчатини ҳам келтириб экди. У  маҳаллий шароитга яхши мослашиб, дастлабки ҳосилини берди.
Ҳозирда оилавий корхона бошлиғи араб аноридан маҳаллий шароитда мўл ҳосил олиш, киви ҳамда банан кўчатлари етиштириш  тармоғини ривожлантириш ниятида изланишлар олиб бормоқда.

АЛЛЕРГИЯ БЕЛГИСИ

ХОДИМ ИШГА ТИКЛАНДИ, 
МАЪНАВИЙ ЗАРАР УНДИРИЛДИ

ҚИЗИЛ ДОҒЛАР

              Бирор яқинингизнинг қуёш нури 
таъсирида терисида қизариш ёки 
тошмалар пайдо бўлаётганидан 
шикояти ҳақида эшитганмисиз?  Бу 
касаллик тури фотодерматитдир.

1-
бет

Газета жума куни чиқади. Баҳоси келишилган нархда.

2021 йил 18 августда Ўзбекистон Республика-
си Президенти Администрацияси ҳузуридаги     
Ахборот ва оммавий коммуникациялар агент-
лиги Фарғона вилояти ҳудудий бошқармасида 

кун
Яратган менга қандайдир ички куч 
берди, мен сардорлар ўртасига кириб, 
ўнг қўлларини бирлаштирдим. 

Майдон ларзага келди. Бундан 
илҳомландим шекилли, сўнг 
бирлашган қўлларни баланд 
кўтардим. Шунда нима бўлганини 
ҳатто тасаввур қилиш ҳам қийин. 
Икки томон бир-бирига югурганча, 
учрашган жойда қучоқлашиб 
кетишди. Ё Оллоҳ, неча йиллар 
душман деб билган, аслида қондош, 
қариндошлар ўзаро гина-кудуратни 
йиғиштириб яна бирлашдилар! 
Бунга сабаб бўлган ҳазрати ТУЗ 
жанобларига офаринлар бўлсин!

 Икки сардор Крингулатининг 
чодирига кирдилар. Мени ҳам 
чақиришди. Ҳусан иккимизга сардорлар 
сафидан жой кўрсатдилар. Бир зумда 
зиёфат бошланди. Майдон осмонини 
куй-қўшиқ, рақс ларзага келтирарди. 

Зиёфат якунида сардорлар ёлғиз 
гаплашиб олишди. Сўнг Нанаянкара 
қабиласи жангчилари қоплардаги 
тузни кўтарганча йўлга тушдилар. 
Крингулати Варанагени дарё 

бўйигача кузатиб борди. Кайфияти 
чоғ, юзидаги тиришлар ёйилиб 
кетгандек эди.

Мен бир четда уларни кузатар 
эканман, шариатимиздаги икки ёвни 
ислоҳ қилиш қанчалар савоб экани 
ҳақида ўқиганларимни эсладиму, 
қалбим ифтихорга тўлди. Агар тунда 
жонимни гаровга қўйиб ўртага 
чиқмаганимда, не ҳол рўй бериши 
мумкин эди-я... Худонинг ўзи асради!

– Ҳасан, сени сардор сўраяпти, 
– деди Ҳусан тўнғиз овлагандек 
оғзининг таноби қочиб.

Сардор қаршисига келиб, эн-
ди тиззалаётган эдим, у икки 
елкамдан маҳкам тутиб турғазди 
ва бағрига босди. Сўнг чап қўлимни 
тик кўтарди-ю, қабиласига қараб 
мурожаат қилди. Ҳаяжондан ҳеч бир 
сўз қулоғимга кирмас эди. Тўсатдан 
майдон яна ларзага келди. Ҳамма 
мени олқишларди!

– Оллоҳ, ўзингга шукур, шуларнинг 
корига яратганингга, оз бўлсада, 
нафим текканига шукур, – дедим 
такрор ва такрор...

АЛВИДОМИ ЁКИ 
КЎРИШГУНЧА?

Бугун оролга келганимга ўн кун 
бўлди. Вақт шу қадар тез ўтадими-я?! 
Энди биз бир-биримизга ўрганган 
эдик. Ҳусан, унинг оиласи, болалари, 
қабила аъзолари – ҳаммаси қадрдон 
бўлиб қолганди. Мени очиқ чеҳра 
билан кутиб олган, хандақдан 
озод қилган, маймунлар қўлидан 
қутқарган, ўз халқи захирасидаги 
тузга мени алмашган, овга ўргатган, 
илоҳлари маконига олиб борган... 
ва ҳар доим қорнимни тўйдирган бу 
инсонлар яхшилигини қачон, қандай 
қайтараман?

Улар ярим яланғоч турмуш 
кечиради. Лекин ҳеч қачон бир-
бирларига ҳирсли қараш қилгани, 
рашк ёки қизғанишини сезмадим. Бу 
менинг чодирим, бу унинг вазифаси 
деган тушунчанинг ўзи йўқ эди 
уларда. Ёшлигимда эшитган “Ҳамма 
бир киши учун, бир киши ҳамма 
учун” деган шиорни элас эслайман. 
Коммунизмда шундай бўлади, 
дейишарди. Қабилада ўша тузум 
қарор топгандек. Аҳиллик, ишонч 
устувор туйғу эди.

Тўғри, кечалари қабила аъзоларига, 
айниқса, болаларга катта ер, ўзгача 
ҳаёт ҳақида гапириб берардим. 
Ҳусан жуда қийналар, шу ҳикоялар 
чоғи илгари учрамаган сўзларнинг 
маъносини тушунтиришга ҳаракат 
қилардим. Лекин, барибир, мени 
қуршаб олган болалар уларнинг 
дунёсидан ўзга дунё ҳам борлигини 
билишга жон диллари билан қизиқар 
эдилар.

Сардор адолатли, ақлли, ўз халқига 
ғамхўр инсон экани менда унутилмас 
таассурот қолдирди. Баъзи кечалари 
то тонгга қадар бирга ўтирдик. 
У камгап. Лекин, савол беришга 
тортинмайди. Мен ким эканим, оилам, 
ишим ҳақида кўп сўради. Оролга 
келиб қабилага боргунча уч кун 
Ҳусанга ўзбек тилини ўргатганим 
менинг энг катта ютуғим бўлди. 
Агар оролда бўлган кунларимда ҳам 
ўрганганини ҳисобласа, у энди уч юз 
эллик - тўрт юз сўзни билади. Қисқа 
муддатда қандай қилиб бунчалар 
сўзни ёд олди, деб кўп ўйладим. 

Билсам, биринчидан, оролда илгари 
ёдлаб олиш зарурати ҳам, мажбурияти 
ҳам мутлақо бўлмаган, шундан ҳар 
бир янги сўзга қизиқиш катта эди. 

Иккинчидан, Ҳусан иқтидорли йигит 
экан.

Қолаверса, бошқа муҳим 
хулоса чиқариш мавриди келди: 
бизнинг она тилимиз, давлат 
тилимизни ўрганишни мураккаб 
дейдиганларнинг баҳонаси мутлақо 
асоссиз, баҳонадан ўзга нарса эмас. 
Истак, хоҳиш бўлса, бас. Бунга, менинг 
ибтидоий ҳаёт босқичида яшаётган 
дўстим ибрат, намуна, ўрнак!

Тунги суҳбатларда сардор бир-икки 
унинг елкасига уриб қўйди, менимча 
таржимонлигини мақтади.

Оролда бўлган сўнгги тунда ҳам 
узоқ суҳбат қурдик. Сардор жуда 
оқибатли экан. Мен унга, қабила 
болаларига ўзим билан олиб келган 
ширинликларни тарқатгандим. У 
бунга жавобан нимадир бермоқчи 
бўлибди. Қани у нима экан, эртага 
биламиз. 

Сўнгги пайтда кам уйқу бўлиб 
қолдим. Бу оқшом ҳам мойчироқни 
ёқиб, кундаликни қоралай 
бошладим. Аксига қалам айланмас 
эди. Воқеликларни апил-тапил 
ёздиму, ёнбошладим. Лекин қани 
энди уйқу келса. Нега бу ерларга 
ҳуқуқий мақом берилмайди, одамлар 
рўйхатга олинмайди, замонавий 
ҳаёт тарзи жорий этилмайди... Ҳеч 
йўқ, кийим–бош келтирилса-чи? Кўз 
олдимга “Кусто кундаликлари”даги 
оролга доҳил воқеалар кела 
бошлади. Дунё сирларини охиригача 
ўргана олмаслигини, барча синоат 
Яратгандан эканини англаган Кусто 
ўлими олдидан исломга кирганди. 

Бугун Франция, Америка, Италия 
олимлари сув ости ҳаётини ўрганишда 
давом этмоқдалар. Аммо замонавий 
воситалар, нурли қурилмалар океан 
туби – энг чуқургача туша оладиган 
капсулалари бўлса-да, “Биз ҳамма 
нарсани ўрганиб чиқдик”, дея олмаяп
тилар. Минглаб километр масофада 
туташса-да, икки океан сувининг 
бир-бирига аралашиб кетмаслиги 
фақат ва фақат Оллоҳдан, дея имон 
келтириб саждага бош қўйган Кусто ҳар 
қандай илм, фан Қуръон оятларидан 
бошланишини тасдиқлаган. Бугунги 
олимлар Кустонинг шогирдлари унга 
амал қиляптими?

Шу савол хаёлимга келди-ю, яна 
мойчироқни ёқиб, кундаликка ту-
тиндим. Сатрлар қуйилиб келарди.

(Давоми газетанинг келгуси 
сонларида).

10кўтариб қувончдан қийқирдилар ва 
бир-бирларини қуча бошладилар. 
Улар ғалаба нашидасини сурардилар.

Сардор Ҳусанга бир гапни уқтириб 
айтди. У югурганча олдимизга 
келди-ю, тушунтира кетди.

– Захирада бор тузнинг ярмини 
берамиз. Лекин ҳозироқ Ҳасанни 
озод қиласан, сўнг қабила бошлиғинг 
Варанагени олиб келасан. Шартлашиб 
оладилар сардорлар, – деди у.

Аввал бошда вазият улар томон 
оғгандаёқ, жангчилардан бири 
қабиласига қайтиб, ўз сардорини 
бошлаб келган экан. Мен уни ўрмонда 
кўрмаган эдим. Жангчи бир ҳуштак 
чалганди, ўрмондан тўрт соқчи 
ҳамроҳлигида Варанаге майдон 
ўртасига келди.

Бу томондан Крингулати унга 
шахдам қадам ташлаб қарши 
чиқди. Улар юзма-юз турардилар. 
Крингулати ўнг қўлини мушт қилиб, 
чап кўкрагига урди. Бу қабила 
одатига кўра саломлашиш эди. 
Тамойилга кўра Нанаянкара қабиласи 
сардори Варанаге ҳам жавобан қўл 
ҳаракатини такрорлаши лозим. Ҳамма 
икки сардорга термулганча жим 
қолган. Лоф эмас, пашша учса овози 
эшитиларди. Назаримда ҳар бир сония 
гўё соатга тенг узоқ давом этгандек. 
Сардорларга тикилган кўзлар қотди.

Ниҳоят Варанаге ҳам ўнг қўлини 
мушт қилиб, чап кўкрагига урди. 

Майдондаги икки томон 
жангчилари бараварига баланд овозда 
“лв-лв-лв”лаб юбордилар. Бу оддий 
саломлашиш эмасди – бу ярашиш 
сари қўйилган биринчи, аммо ғоят 
муҳим қадам эди. Билмадим, шу лаҳза 

Шу пайт ўзимни ўзим қаттиқ 
койидим. Ҳаммасига аслида мен 
айбдорман. Ўшанда ўрага тушиб 
қолмаганимда, уларга асир бўлмас-
дим. Асир тушмасам мени қутқаргани 
бу қабила одамлари бормас эди. 
Улар мени озод қилиш бадалига туз 
бермаган бўлардилар. Ва босқинчилар 
туз таъмини билмаган, билгандан 
сўнг бу ерга туз берасан деб бостириб 
келмаган бўларди. Шунинг учун ҳам 
уларни ҳар қандай йўл билан ислоҳ 
қилиш менинг қарзим эди!

Томонлар вақтинча муросага 
келдилар. Ёмғир тўхтагач, тузнинг 
ярмини олиб кетишади. Аммо унгача 
мен гаровда қоламан.

Сардор эътироз билдира бошлаган 
эди, мен таъзим қилиб, унга 
ёлбордим. Гаровда тутишларига 
ўз ихтиёрим билан розилигимни 
тушунтирдим. Зора, шу билан бир оз 
бўлса-да, айбимни ювсам...

Тонг отди. Ёмғир тинди. Қуёшнинг 
заррин нурлари кўрина бошлади. 
Нанаянкара қабиласи жангчилари 
дарахтлар остидаги паналардан 
бир-бир чиқдилар. Мени дағал 
ипли арқонда боғлаб қўйишган эди, 
қўлларимни озод қилишди. Биз бир 
зумда Ҳусан қабиласи чодирлари 
олдидаги майдонда тўхтадик. Узоқдан 
сардорни кўрдим. У тик турганича биз 
томон қараб турарди. Важоҳатидан 
сездим, тонггача ухламабди. Мени 
ўйлагандирда. Бир имо қилган эди, 
менга таниш йигитлар саккиз қоп туз 
келтиришди. Босқинчилар қўлларини 

«Кусто ороли»да

(Давоми. Боши аввалги сонларда).

Имконияти чекланган шахсларнинг ишлаши учун кафолат мавжуд

Соғлиқни тиклаш учун кўмак берилади

НОН ҚАДРИ
Мулоҳаза

Ҳуқуқий сабоқ

МА²КУМА келин
     Тарғибот тадбирида иштирок этиб, 
Фарғона шаҳрида жойлашган 10-сонли 
тергов ҳибсхонасида бўлдим. Хизмат 
вазифам тақозоси билан аввал ҳам бу 
манзилда кўп бўлганман. Ҳар сафар турфа 
тақдир эгалари билан суҳбатлашаман. 
Бири содир этган жиноятидан афсус-
ланса, яна кимдир бир неча марта озод-
ликдан маҳрум этилган бўлса-да, унинг 
юз-кўзида заррача пушаймонлик аломати 
кўринмайди.

– Жисмоний имкониятим чегараланган. Соғлиғимни тиклаш учун до-
ри-дармон харид қилишимга қаердан ёрдам олишим мумкин?

– Фуқаро ўзи истиқомат қиладиган маҳалла фуқаролар йиғинида фаоли-
ят юритаётган “Инсон” ижтимоий хизматлар маркази ходимига мурожаат 
қилиши мумкин. Ходим фуқаронинг ижтимоий ва ногиронлик ҳолатини 
ўрганиб чиқиб, “Саховат ва кўмак” жамғармасига йўналтиради ва дори-дар-
монлари учун маблағ ажратилишига кўмаклашади.

Маҳкумлар учун ташкил 
этилган навбатдаги “Маъ-

навият соати”да хушбичим-
гина, бошқаларга қараганда 

қарашлари маъюс, ёшгина аёл 
эътиборимни тортди. Унинг кўзи 
давомсиз йиғидан шишгандай 

туюлди менга. Розилиги билан 
суҳбатга тортдим. 

Айтишича, у ҳали уч ёшга 
тўлмаган фарзандининг соғинчига 

бардоши етмай, куну тунни шу зайл-
да, йиғи билан ўтказмоқда.

Аслида инсон жиноятчи бўлиб 
туғилмайди. Бу янги гап эмас, 

қадимдан қолган ҳаёт ҳақиқати, 
лекин ҳеч қачон долзарблигини 

йўқотмайдиган ибора. Эгри босилган 
қадамнинг охири боши берк кўчага олиб 
келишини ҳам биламиз. Биламизу, аммо...   

Ноила Раҳимова (исм-фамилияси 
ўзгартирилди) 23 ёшида панжара ортига 

кирди. Тошлоқ туманидан Марғилонга ке-
лин бўлиб тушганида не-не орзулари бор эди 

унинг. Ўткинчи ҳою-ҳаваси ҳамма ниятлари-
ни пучга чиқарди.

Иккинчи фарзандига ҳомиладор пайтлари 
эди. Бир куни ён қўшнисининг қулоғидаги 

қимматбаҳо зиракка кўзи тушдию, ҳасади орт-
ди. Турмуш ўртоғининг топиши ёмон эмас, олий 

маълумотли ўқитувчи. Агар худди шундай зирак 
тақмоқчи эканлигини айтганида, эри бу истагини 
ерда қолдирмаслиги мумкин эди. 

Бир юмуш сабаб, эрталаб қўшнисининг уйига 
кирганида “ичига олов ёққан” зирак хонтахта усти-

да турарди. Бир-икки чақириб кўрди, қўшни аёл жа-
воб бермади. Қулай вазиятдан фойдаланиб қолишни 

ўйлаган Ноила бировнинг ҳалол меҳнат билан топган 
буюмини қўлига олди-ю, атрофга олазарак қараганча, 
жуфтакни ростлади.  

 Уйига чиққанидан сўнг, бирор соат вақтни ҳаяжон 
билан ўтказди. Икки қулоғи қўшни томонда бўлди. 
“Ишқилиб кўриб қолмадимикан?!”, “Кўчада ҳеч ким 
йўғиди чамамда”, “Милиция чақирмасмикан?!”  Ўзига 
ўзи гапириб, кунни пешиндан ўтказди. Шундан кейин 
ўзи истамаган воқеалар авж олди. Чунки зираги қўйган 
жойида ғойиб бўлганидан хавотирга тушган қўшниси 
ҳолат ҳақида “102” рақамига хабар берганди.

Милиция ходимларининг олиб борган тезкор 
ҳаракатлари натижа берганда, Ноила пушаймони 
кеч бўлганини тушунди, қилмиши билан ота-она-
си, қайнона-қайнотаси, турмуш ўртоғи ва бошқа 
яқинларининг юзини ерга қаратганини англаб етди.

Мана тергов ҳаракатлари якунланиб, Ўзбекистон 
Республикасининг Жиноят кодекси 169-моддаси билан 
айбли деб топилди. Яқинда эса суд ҳукми ўқилди. Бугун-
эрта қайсидир қамоқхонага жўнатишади. Ҳозир у учун 
бу муҳим эмас,  минг афсус қилмасин, иссиқ бағридан 
боласини “юлиб олишган” дамларни кўз ўнгидан кетка-
за олмаяпти. Она учун бундан оғир ҳодиса борми?! Нима 
бўлганда ҳам, қонун ҳамма учун баробар, энди Ноила 
Раҳимова жиноий хатти-ҳаракати учун жазо муддатини 
ўтайди.  

–  Инсон жиноий қилмиши хато эканлигини чин юрак-
дан ҳис этса, виждони олдида қийналар экан. Ҳозир шу 
аҳволдаман. Вужудимдаги жон олдида ҳам айбдорман. 
У озодликда дунё юзини кўриши керак эди. Барчаси 
алдамчи туйғулар гирдобига илинганим ортидан келди, 
– дейди маҳкума. – Қамоқхонадаги энг оғир изтироб-
лардан бири онаизорингизнинг “йўқлаб” келиши экан. 
Онамнинг юзига қаролмай қийналаман. 

Инсон озодликнинг қадрини ундан мосуво бўлган-
дагина тушуниб етади. Ноила бугун ана шу неъматни 
қалбан ҳис қилмоқда. Ҳали кўп бора шундай ҳолатга 
тушиши тайин.  Ҳаётнинг оғир синовларига дучор 
бўлган маҳкума келин озодликка ҳам чиқар, ўшанда 
мисқоллаб йиққан обрў ва ҳурмат-иззатини қайта тик-
лаши, яқинларининг ишончини такрор қозониши осон 
кечармикан?! 

Муаттар ТУРҒУНБОЙ қизи. 

         КАСБИМ ТАҚОЗОСИ БИЛАН НУРОНИЙ БИР ОНАХОННИНГ ХОНАДОНИДА 
МЕҲМОНДА БЎЛДИМ. СУҲБАТ ОРАСИДА ОНАХОН НАБИРАСИГА “ҚИЗИМ, 

ТЎҒРАМ НОНЛАРНИ НЕГА НОН ИДИШГА СОЛМАСДАН, ЕРГА ҚОҚИБ 
КЕЛДИНГИЗ. АХИР БУ ИСРОФГАРЧИЛИК-КУ, ОЛИБ ҚЎЙГАНИНГИЗДА ҲАЛИ 
КЕЧКИ ОВҚАТДА ЕСАК БЎЛАРДИ”, – ДЕЯ ЎРНИДАН ЖАДАЛ ТУРИБ, ЕРДАГИ 

МАЙДА-МАЙДА НОНЛАРНИ ПУФЛАБ, КЎЗИГА СУРТДИ-ДА, “НОННИНГ УВОҒИ 
ҲАМ НОНДА”, – ДЕЯ УЛАРНИ САВАТ ИДИШИГА СОЛИБ ҚЎЙДИ. 

– Болам, булар ҳали ёшда. Қийинчиликсиз 
катта бўляпти, – деди онахон супага ўтирар 
экан. Кейин “Қийинчилик кўрмасин, 
илоҳим” дея сўзига қўшимча қилди. 

– Оилада беш нафар фарзандларим би-
лан етти киши яшар эдик, – дейди она-
хон. – Турмуш ўртоғим раҳматли қурувчи 
бўлиб ишлаган. Мен уй бекаси эдим. Кўп 
қийинчиликларни бошдан кечирдик. У 
кунлар ҳамон эсимда. Болаларим ёш бўлиб, 
айни ейман, ичаман дейдиган даври. Тур-
муш ўртоғимнинг олган маошини аранг 
рўзғорга етказар эдик. Ўша вақтларда 
ҳамма нарсанинг нархи қиммат бўлган. Ҳар 
ойда озиқ-овқат маҳсулотларига қишлоқ 
магазинида навбатда туриб, киши бошига 

тақсимланганини олар эдик. 
Буғдой ўрими пайтида ҳосилдан бўшаган 

ерларга бориб, кўпчилик қаторида буғдой 
машоғи терар эдим. Бир ҳафталигини ас-
фальтда янчиб, ювиб, дон қилардим. Сўнгра 
10-15 килограмм буғдойни тегирмонда ун 
қилиб, нон ёпган вақтларимиз ҳам бўлган-
да болам. Қиз тушмагур бўлса, туппа-тузук 
нонларни ит-мушукларга беради-я, ноннинг 
қадр-қимматини улар эмас, мана, биз била-
мизда, – деди аччиқланиб.

Бугун нонга зор эмасмиз, уни меҳнат би-
лан бўлса ҳам осонликча топяпмиз дегани, 
исрофгарчиликка йўл қўйиш дегани эмас-
ку! 

Дарҳақиқат, бугун юртимизда тинчлик-

осойишталик ҳукмрон. Етиштирилаётган 
ноз-неъматлар етарли, хонадонларда 
файзу барака, хотиржамлик бор, дастур-
хонлар тўкин. Ўқиб-ўрганаман, ишлайман, 
муваффақият сари юксаламан десангиз, бар-
ча имкониятлар эшиги очиқ. Ҳамма шарт-
шароитлар муҳайё, ҳаракат қилиб, интилган 
инсоннинг орзуси амалга ошмай қолмайди.

Бир сўз билан айтганда, жаннатмакон эли-
мизда ҳеч ким, ҳеч қачон эътибордан четда 
қолмайди. Шундай экан, бизга берилаётган 
Яратганнинг неъматига беадад шукурлар 
қилиб, тинчликнинг, тўқчиликнинг қадрига 
етиб яшамоқ ҳам қарз, ҳар фарз эмасми?! 

Гулноза ЭРГАШЕВА,
Данғара тумани.

– Имконияти чекланган шахслар 
тоифасига кираман, аммо ишлашга 
лаёқатим бор. Даромад топиб, оиламга 
ёрдам қилишни хоҳлайман. Ногирон-
ларни иш билан таъминлаш бўйича 
имтиёзлар борми?

– Ўзбекистон Республикасининг Меҳнат 
кодексида ишга қабул қилишда давлат 
томонидан қўшимча кафолатлар берила-
диган шахслар тоифаси қайд этилган. Бу 
тоифага ногиронлиги бўлган шахслар ҳам 
киритилган.

Кодексда аҳолининг ижтимоий 
эҳтиёжманд тоифаларини ишга жойлаш-
тириш соҳасидаги қўшимча кафолатлар 
белгиланган. Унга кўра, ишга жойлаштириш 
соҳасидаги қўшимча кафолатлар қўшимча 

иш ўринларини, ихтисослаштирилган 
ташкилотларни, шу жумладан, ногирон-
лиги бўлган шахслар меҳнат қилиши учун 
ташкилотларни ташкил этиш, махсус 
қайта тайёрлаш ва малака ошириш дас-
турларини ташкил этиш, ногиронлиги 
бўлган фуқароларни ишга жойлашти-
риш учун иш ўринларининг энг кам 
сонини белгилаш йўли билан, шунинг-
дек, қонунчиликда назарда тутилган 
бошқа чоралар орқали таъминланади.

Иш берувчи меҳнат органлари ва 
бошқа органлар томонидан юбо-
рилган шахсларни қонунчиликда 
белгиланган тартибда ишга қабул 
қилади.

Саволларга Тошлоқ тумани “Инсон” ижтимоий хизматлар маркази 
ходими Жаҳонгир ҲАЙДАРАЛИЕВ жавоб берди.

Қувасой шаҳар, “Мўян” МФЙ, Мусаффо 
кўчаси, 7-“а” уйда жойлашган “SUNFINITE 
FRESH EXPORT IMPORT” МЧЖ номига берил-
ган думалоқ муҳр йўқолганлиги сабабли 

                БЕКОР ҚИЛИНАДИ.

Шу ҳафта сайёрамизнинг
иккинчи йўлдоши 
пайдо бўлади
Сентябрь ойи охирида Ер диаметри тах-

минан 11 метрли кичик астероид 2024 PT5 – 
иккинчи табиий йўлдошига эга бўлади. Уш-
бу самовий жисм 29 сентябрь куни орбитага 
киради ва ўзига хос митти ой кўринишида 
56,6 кун айланади.

Ернинг тортиш кучи таъсирида 2024 PT5 
бир неча ҳафта Ой каби Ер атрофида айла-
нади ва 25 ноябрда гелио марказий орбита-
га қайтади. Яъни, Қуёш атрофида айланиш-
ни давом эттиради.

Дурбин ёки ҳаваскор телескоп ёрдамида 
бу астероидни Ердан кузатиш имкони йўқ. 
Орбитамизни тарк этгандан кейин ҳам 
бир неча ой Ерга яқин ҳудудда қоладиган 
астероид 2025 йил 9 январь куни сайёрага 
яна яқинлашади ва шундан сўнг узоқлаша 
бошлайди. 2024 PT5 Ер орбитасига иккинчи 
бор тахминан 30 йилдан кейин қайтади.

Г.САТТОРОВА, 
ЎзА.


